
Nd. 52. Frumvarp

til laga um breyting á lögum nr. 55, 7. maí 1928, um bann gegn dragnótaveiðum 
í landhelgi.

Flutningsm.: Haraldur Guðmundsson, Vilmundur Jónsson.

1. gr.
1. gr. laganna orðist svo:
Hvarvetna í landhelgi við ísland skulu veiðar með dragnótum bannaðar 

frá 1. marz til 31. júh ár hvert, með undantekningum þeim, sem 2. gr. nefnir.
Til dragnóta teljast nætur þær, sem til botns taka og eru dregnar með 

botni þegar veitt er, þar á meðal kolanót (snurrevaad).
Atvinnumálaráðherra skal setja reglugerð um möskvastærð og gerð drag- 

nóta, sem heimilt er að nota innan landhelgi á öðrum tímum árs en í 1. málsgr. 
segir. I reglugerð þessa skal og setja ákvæði um lágmarksstærð þess fisks, sem 
leyfilegt er að hagnýta úr afla dragnóta.

2. gr.
8. gr. laganna falli burt.

3. gr.
Lög þessi öðlast gildi nú þegar.

G r e i  n a r g e r ð .

Frv. þetta var flutt á síðasta þingi i Nd. og fellt við 1. umræðu. Þykir 
nú sjálfsagt, er nýjar kosningar liafa farið fram, að leita aftur álits þings- 
ins um þetta nauðsynjamál bátaútvegsmanna. Eftirfarandi greinargerð, 
óbreytt að kalla, fylgdi frv. á síðasta þingi:



„Fiskimenn víða uin land líta svo á, að engin ástæða sé til þess að banna 
dragnótaveiðar í landhelgi, sízt svo mikinn tíma árs sem nú er gert. Telja þeir 
það alls ósannaða fullvrðingu, að dragnætur spilli fiskveiðum, og á engu meiri 
rökum reista en samskonar fullvrðingar fyrr á öldum um, að línur og þorska- 
net spilltu veiðiskap. Dragnótin er tiltölulega ódýrt veiðarfæri, einkar hent- 
ugt fyrir smærri og stærri báta og liefir reynzt fengsæl þar sem hún hefir verið 
notuð. Línur og beita er nú einn allra þyngsti útgjaldaliður bátaútvegsins, og 
er því hin mesta nauðsyn að gera tilraunir til þess að draga úr veiðarfæra- 
kostnaðinum. Þá er Iiitt engu síður áríðandi, ef flutningar á ísvörðum fiski 
til útlanda hefjast, að geta jafnan sent fjölbreyttan fisk, t. d. ýsu, kola o. þ. h., 
en kolinn, sem víða er gnægð af í fjörðum  og við strendur landsins, kemur 
nú bátaútveginum að litlum sem engum notum. Botnvörpuskipin, erlend sem 
innlend — og þau erlendu eru margfalt fleiri — hirða mest af því, sem veið- 
ist af honum, og þau mest, sem freklegast hrjóta landhelgislögin.

I frv. þessu er lagt til, að sá tími, sem dragnótaveiðar eru leyfðar, sé 
lengdur upp í 6 mánuði á ári. En jafnfram t er gert ráð fvrir, að atvinnumála- 
ráðherra setji reglur um lágmarksstærð þess fiskjar, sem leyfilegt er að hag- 
nýta, og um möskvastærð nótanna, til þess að fvrirbyggja, að ungviðið sé 
drepið að þarflausu. Hafa Danir, Þ jóðverjar og fleiri þ jóðir sett slikar reglur, 
og þótt gefast vel“ .

Árni Friðriksson fiskifræðingur lét á síðasta þingi sjávarútvegsnefnd 
Nd. i té skýrslu um lifnaðarhætti kolans liér við land og álit sitt á dragnóta- 
veiðum, og fvlgir það hér með sem fvlgiskjal.

Fylgiskjal.
U M S Ö G N

um lifnaðarhætti skarkolans, skarkolaveiðar og dragnótanotkun við ístand.

A. Lifnaðarhættir skarkolans við ísland.
\

a. Heimkynni skarkolans. Skarkolinn á heima við austurströnd Norður- 
Atlantshafsins og Norður-Ishafinu. Syðst er liann líklega í Biscayaflóa, en 
sagt er að hann sé i Adriahafi. Hann er við vesturströnd Frakklands og Bret- 
landseyja, i Norðursjónum, Skagerak, Kattegat, sundunum dönsku og inn um 
allt Eystrasalt norður fyrir Stokkliólm, eða jafnvel inni í Helsingjabotni. Þá 
er liann meðfram öllum ströndum Noregs og í Barentshafi (milli Kola-Skagans 
og Nowaja Semlja).

Auk þess er hann við Færeyjar, ísland, i Okotshafi og Beringshafi.
A liinn bóginn er hann ekki við vestanvert Atlantshaf, livorki við Ame- 

ríku né Grænland.
Aðalheimkynnin ná því frá Biscayaflóa að sunnan að Barentshafi að 

norðan, frá Evstrasalti að austan til Færeyja og íslands að vestan.
Barentsflóinn myndar norður- og hafið kringum Island vesturtakmörkin.



b. Skarkolakyn (afbrigði). Gögn þau, sem menn bafa til þess að rann- 
saka kyn eða afbrigði fiska yfirleitt, eru fjö ld i hrvggjarliðanna og uggageisl- 
anna. Hvað snertir skarkolann skal þess getið, að mörg þúsund liafa verið 
rannsökuð i þessu tilliti hingað og þangað í heiminum, og þar á meðal eitt 
þúsund frá ýmsum ströndum íslands. Eftir nýjustu rannsóknum Dana er nú 
gerður greinarmunur á tveim aðalkynjum, og er annað í Norðursjónum en hitt 
i Eystrasalti.

Yið ísland er einungis eitt skarkolakvn, og líkist það mest Norðursjávar- 
kyninu. En þó er munurinn á skarkola frá ýmsum ströndum íslands meiri en 
munurinn á Norðursjávarkolanum og Evstrasaltskolanum.

c. Fæða. Þegar skarkolalirfan er nýklakin, hefst hún við í svifinu við 
yfirborð hafsins og berst langar leiðir með straumunum. Á þessu þroskastigi 
lifir hún eingöngu á svifþörungum (kisilþörungum, diatomea og sundþörung- 
um, dinoflagellata) og lirfum \Tnissa sjávardýra, t. d. krabbadýra, lindýra, 
orma o. s. frv.

Þegar skarkolinn er orðinn 1—2 sm. á lengd, fer hann að leita hotnsins, 
og heldur sér síðan jafnaðarlega við liann úr því. Úr þessu lifir liann eingöngu 
á ýmsum botndýrum. Mörg af botndýrunum eru uppáhaldsfæða skarkolans og 
ágæt honum til viðurværis. Önnur eru léleg kolafæða og sum óæt með öllu. 
Uppáhaldsfæða hans eru t. d. flestöll lítil skeldýr með þunnri skel, m jög litlir 
sniglar, flestir ormar, t. d. sandmaðkurinn, flest minni háttar krabbad\T, 
slöngustjörnur og einstök önnur.

Á hinn bóginn getur skarkolinn varla hagnýtt sér nokkur þeirra dýra, 
sem „vaxa“  á sjávarbotni, á steinum, þangi o. s. frv.

Næstum öll þau dýr, sem skarkolinn lifir á, lifa á eða i sandi eða leir 
á mararbotni. Enda heldur skarkolinn sig nærri eingöngu á sand- og leir- 
botni.

d. Hrygning. Skarkolinn hrvgnir við allar strendur Islands, en þó lang- 
mest i hlýja sjónum við Suður- og Vesturlandið, og aðeins lítið eitt við Norð- 
ur- og Austurlandið í kalda sjónum. í hlýja sjónum (á svæðinu frá Evstra 
Horni að austan að Straumnesi að vestan) byrjar hrygningin í lok febrúar- 
mánaðar, stendur hæst yfir í marz og apríl, en hættir i byrjaðan júní. I kalda 
sjónum bvrjar hrvgningin liklega siðast í marz, nær hámarki sínu í maí og 
júní, en liættir í júli-bvrjun. Þessi mismunur á hrvgningartíma stendur í sam- 
bandi við sjávarhitánn, því hérumbil 6. gr. hiti (Celsius) er hentastur skar- 
kolanum til hrvgningar, og í kalda sjónum nálgast hitinn seinna þetta stig 
en í hlýja sjónum.

I suðlægari löndum hrvgnir skarkolinn fvrr en hér við land, eins og 
sjá má á vfirliti því, sem hér fer á eftir. (I)

e. Þroskastig og göngnr. Skarkolinn gýtur um 200.000 eggjum (hrogn- 
um) eða meira í hvert skipti. (4 —7 vetra gamall er skarkolinn kynþroska). 
Gotið fer fram á mismunandi dýpi, eftir hita og seltu sjávarins, en líklega 
mest norðan við 50-metra línuna. Eggin eru 1,5— 2,1 millimetrar i þvcrmál 
og klekjast smám saman, jafnóðum  og þau herast með straumunum sólar-



sinnis í kring um landið. Klaktíminn er styttri í heitum sjó en köldum. Hér 
við land mun hann að minnsta kosti vera þrjár eða fjórar vikur.

Þegar skarkolalirfan er um 1 V-> sm. á lengd, fer liún að leita hotnsins 
og breyta lögun. Því f jTrst, er hún kemur úr egginu, er hún einshliða, eins og 
fiskar eru almennt, og svndir með kviðinn niður. Annað augað er þá á hægri 
hlið, en hitt á vinstri. Þannig er iirfan, þegar hún fer að leita botnsins og 
ganga upp í flæðarmál, já  alveg upp i fjörupollana. Við Faxaflóa mun þetta 
vera í kring um 1. júlí, við Vestfirði síðast í júlí, við Norðurland í ágúst og 
við Austfirði í september eða seinna. A þessu skeiði eru seiðin svo lítil og 
halda sér svo grunnt, að ómögulegt er að ná í þau, nema með sérstökum 
áhöldum (rækjuháfum).

Skarkolinn lifir svo að segja eingöngu á leir- og sandbotni, svo ekki 
þýðir að leita hans annarsstaðar. Enda eru þau veiðarfæri, sem sérstaklega 
eru notuð við skarkolaveiðar (dragnótin) þannig gerð, að þeim er ekki lient 
að mæta mótspyrnu.

Göngur skarkolans eru í stuttu máli þessar:
1. Eftir þvi sem ungviðið vöx, dregur það sig smám saman fjær og fjæ r landi, 

og leitar meira djúpmiða.
2. Á vorin gengur skarkolinn á grunn og inn i firði, en hverfur þaðan aftur 

um og eftir jafndægur á haustin.
3. Þegar skarkolinn fer að nálgast kvnþroska, dregur hann sig nær og nær 

aðal-gotstöðvunum við Suður- og Vesturlandið, en að gotinu loknu hverfur 
hann á grunnmið við ýmsa landshluta, til þess að leita sér þar bjargar.

Á árunum 1907—1927 hafa verið merktir 3300 skarkolar við Island og 
ekkert hefir komið í ljós, er bendi á það, að hann gangi héðan til annara 
landa. Enda er hann grunnsævisfiskur, og liafdjúpið stemmir stigu fyrir ferð- 
um hans, eins og ókleifir fjallgarðar fyrir okkur. Vanalega mun skarkolinn 
ekki ganga dýpra en á rúmlega 100 metra og hefst því við á mjóu belti allt 
í kring um landið.

f. Aldur og vöxtur. Aldur skarkolans má lesa á kvörnunum. Ef kvarnir 
eru teknar úr nýdauðum kola, má strax sjá aldurinn (með þvi að telja hina 
dökku vetrarbauga) án þess að brjóta kvörnina. Næg fæða og hæfilegur hiti 
örvar vöxtinn. Hér við land vex skarkolinn t. d. miklu hægar en i Norður- 
sjónum, því hitinn hér er minni, en á hinn bóginn getur hann orðið eldri og 
líklega stærri. Hér við land er stórmikill munur á vextinum í heita og kalda 
sjónum.

Til þess að gefa hugmynd um vöxt og stærð skarkolans við Suður- og 
Vesturlandið, vil ég tilgreina þessár tölur:

Á fyrsta ári (i júlí) er skarkolinn 1— 3 sm. á lengd. 
Veturgamall er hann 5— 10 sm.
Tvævetur —  —  9-—23 -  -
Þrevetur -— —■ 14— 35 —
4 vetra —  —  18— 41 —■
5 vetra —  —  21— 40 —
6 vetra —  —  25— 47 —•



7 vetra
8 vetra
9 vetra 

10 vetra

er liann 25— 50 sm. 
—  —  29— 53 —  
_  _  41— 55 —

(41— 45 - )

B. Skarkolaveiðar við ísland.

a. Skarkolaveiðar Evrópumanna almennt. A vfirliti, sem hér með fylgir 
(II), er sýndur skarkolaafli tíu þeirra Evrópuþjóðn, sem mest hafa fiskað á ár- 
unum eftir striðið, 1919— 1928. Þessu tíu ára tímabili liefi ég skipt i tvö fimm 
ára bil (1919—1923 og 1924— 1928), og er meðalafli hverrar þjóðar á ári reikn- 
aður út fvrir hvert bil. í fyrsta dálkinum er meðalaflinn á árunum 1919— 1923, 
en í öðrum dálki er meðalaflinn á bilinu 1924— 1928. A þessu yfirliti sést, að 
Englendingar veiða langmest af skarkola, eða um helmingi meira en Danir, sem 
koma næstir. Það sést einnig, að við Islendingar höfum staðið öllum þessum 
þjóðum að baki, að minnsta kosti síðara tímabilið, enda er meðalafii vor á 
árunum 1924— 1928 ekki nema um fiórir finuntu hlutar, eða 81% af því, sem 
hann var á tímabilinu 1919— 1923.

Á öðru vfirliti (III) sést hlutfallið á milli skarkolaaflans við ísland og 
skarkolaaflans við allar Evrópustrendur. Tölurnar sýna, að skarkolaafli allrar 
Evrópu hefir farið vaxandi, en skarkolaafli við ísland hér um bil staðið í stað 
á árunum eftir stríðið.

b. Skarkolaveiðar við ísland. Nú víkjum við okkur að skarkolaveið- 
um við Island, og nægir að benda á IV. vfirlit, sem sýnir allan aflann á árunum 
1905— 1928 og hlutdeild okkar í honum. Mestur var afli Islendinga 1920 (912 
smálestir), en þó veiddu Bretar (Englendingar og Skotar) rúmlega tíu sinn- 
um meira (9181 smál.) það ár.

Það er staðrevnd, að minna er um skarkola hér nú en áður var, það 
er með öðrum orðum verið að evða honum. Skarkolinn lýtur hér sömu kjör- 
um og ýsan, enda hafa þessir tveir fiskar það sameiginlegt:
1. að þeir eru botnfiskar, og
2. að þeir lifa því nær eingöngu á linum botni (sandi og leir), þar sem auð- 

velt er að veiða þá með botnvörpu.
Því til sönnunar, að skarkolinn sé nú minni og færri en áður var, vil 

ég tilgreina nokkrar tölur. Árið 1926 taldist svo til, að veiddust 545 skarkolar 
á móti 1000 árið 1926 (m iðað við klukkustundarlangan botnvörpudrátt). Eins 
og kunnugt er, er gerður greinarmunur á þrem skarkolastærðum á enska 
markaðnum, nefnilega: large, medium og small. Þessi tvö ár, sem hér eru 
tekin til samanburðar, skiptist aflinn þannig eftir stærð kolans:

Stærð: 1906 1926
large: 59.3% 13.7%
medium: 39.6% 63.7%
small: 1.1% 22.6%

samtals: 100.0% 100.0%



Lítum nú á línurit, sem sýnir hlutdeild íslendinga í skarkolaveiðunum 
við ísland á árunum 1919— 1928 (línurit V ). Hér sést greinilega, að það eru 
Bretar, sem eru að eyða skarkolannm okkar. Þeir fá  árlega um 80— 90% af 
öllum skarkola veiddum við ísland, eða með öðrum orðum : þegar íslendingar 
sjálfir, og allir útlendingar við Island, aðrir en Bretar, veiða einn eða tvo skar- 
kola, veiða Bretar einir 8— 9. Við erum því að friða skarkolann okkar fyrir 
útlendinga, sérstaklega Breta, því sjálfir veiðum við ekki nema einn tíunda 
hluta á móti útlendingum, eða varla það að jafnaði. Þetta er þeim mun méira 
áberandi þegar þess er gætt, að við veiðum langmest allra þ jóða af flestum öðr- 
um nvtjafiskum vorum hér við land, eins og sjá má á þessum tölum.

Árið 1927 veiddu íslendingar 104.783 smál. af þorski, en Bretar, sem 
komu næstir, veiddu þá hér 104.683 smál. Sama ár veiddu Islendingar 51.371 
smál. af síld, en Norðmenn, sem veiddu næstmest hér, fengu 18.528. En af 
skarkola veiddu íslendingar einungis 688 smál., en Bretar 6488.

Og það sama er að segja, hvaða ár sem valið er sem dæmi. Árið 1928 
veiddu Islendingar t. d. 177.328 smál. af þorski, en Bretar fengu þá 85.329 smál. 
hér við land. Sildarafli íslendinga var þá 53.366 smál., en íslandsafli Norð- 
manna var 14.716 smál. En öðru máli var að gegna með skarkolaveiðina á Is- 
landsmiðum, því Islendingar fengu 601 smál. (og þar með eru m eiraaðsegja  
taldar aðrar kolategundir), en Bretar tóku 5240 smál.

Fjárhagslega séð keinur þessi inisnotkun skarkolans hart niður á okk- 
ur, því hann er sá fiskur, meðal þeirra, sem við veiðum, er gefur langmestan 
arð á markaðinum, með þvi fvrirkomulagi, sem nú er, eins og sjá má á línu- 
ritinu (VI), þar sem tilgreint er meðalverð það, sem við íslendingar höfum 
fengið fyrir þorsk, ýsu, síld og skarkola á árunum 1919—1928. Það er bersýni- 
legt, að skarkolaverðið ber svo langt af verði því, er vér fáum fyrir aðra nytja- 
fiska vora.

Spurningin er nú, hvers vegna Bretum tekst að bera höfuð og herðar 
j'fir okkur í skarkolaveiðunuin liér við land. Er það eingöngu af því, að þeir 
lialda hingað fleiri skipum til veiða en við, þannig, að vfirburðir þeirra séu 
óviðráðanlegt ofurefli fvrir okkur? Ónei, það er nú síður en svo. Því ef svo 
væri, ætti þess einnig að gæta nokkuð þegar um þorskaflann er að ræða, en svo 
er ekki. Orsakanna mun vera að leita annarsstaðar. T. d. leggja Bretar meira 
kapp á að veiða skarkola en við, þvi þeir voru vanir því úr Norðursjónum áð- 
ur en þeir fóru að sigla togaraflota hingað til Islands, en við íslendingar höf- 
um fvrst bvrjað að hagnýta okkur íiann fyrir nokkrum árum, en alltaf lagt 
meiri rækt við þorskinn og síldina, enda þótt útgerðin á þann hátt vrði dýr- 
ari, og ef til vill arðminni og áhættumeiri.

C. Um notkun dragnótar.

Það er óþarfi að lýsa dragnótinni hér, og nægilegt að taka það fram, 
að hún er handhægt og ódýrt veiðarfæri, sem getur gert fátækum fiskimönn- 
um það fært að nota björgina, sem oft er við bæjardvrnar, án mikils mann- 
afla og kostnaðar. Dragnót er einungis hægt að nota á sand- eða leirbotni,



því hún er veikgerð og þolir hvorki grýttan botn né þaragróður. Hún getur 
því ekkert mein unnið þaragróðrinum, sem revndar er lítils virði fyrir út- 
gerðina, og það m jög óbeinlínis. Ungviði þorsksins og annara bolfiska getur 
hún ekki grandað svo neinu nemi, af þeim ástæðum, sem nú skal greina:

I fyrsta lagi er þorskurinn ekki við land nema á meðan hann er á unga 
aldri, þegar hann er svo lítill (um og undir 20 sm.), að hann getur hæglega 
smogið vanalega dragnót (ca. 5 sm. riðil).

I öðru lagi hefst hann helzt við á þara og grjóti, meðan hann er á grunn- 
sævi, eða einmitt á þeim stöðum, þar sem dragnótaveiðum verður ekki 
kom ið við.

Það er með öllu ómögulegt, að dragnótin geti eyðilagt „botninn“  eða 
lífsskilyrði fiskanna, þar sem hún er notuð, því bæði er það, að hún nær litlu 
af þeim dýrum, sem að gagni mega koma sem fiskifæða, og svo er hitt, að 
slíkum dýrum (t. d. skeljum) er engin hætta búin, þótt þau komi inn i skipið, 
því þau lifa alveg eins vel fyrir það, þegar þeim er kastað út aftur.

Þvi verður þó ekki neitað, að dragnótin getur drepið eitthvað af ung- 
viði skarkolans og annara flatfiska, en það tjón, sem hún gerir á þann hátt, 
kemur niður á dragnótaveiðunum sjálfum. Vitanlega getur dragnótin einnig 
gert tjón á veiðarfærum, t. d. lóð eða netum, og væri því ef til vill heppilegt 
að banna hana, að minnsta kosti tima úr árinu, þar sem heimamenn ein- 
hvers héraðs stunda fiskiveiðar með slikum veiðarfærum að staðaldri. En 
ekki finnst mér duga að banna liana nema þar, sem brýna nauðsyn ber til 
og verja má með rökum.

D. Niðurlagsorð.

Bretar eru að eyða fvrir okkur skarkolanum. Hér við land fiska þeir 
allt að því tíu sinnum meira en við. Allir aðrir útlendingar, sem stunda skar- 
kolaveiðar við Island, fiska jafnaðarlega ekki meira en á borð við okkur 
eina. I hvert skipti, sein við Islendingar fiskum einn skarkola, telst svo til, 
að Bretar fái níu til tíu eða meira á miðum okkar. Skarkolinn er nú nær því 
eingöngu tekinn i botnvörpu utan landhelgi. Við friðum  hann í landhelginni, 
þar sem við einir (og svo Danir og Færeyingar) mættu fiska hann. Og hver 
er uppskeran af þessari friðunarstarfsemi? Hún er sú, að hlutdeild okkar í 
skarkolaaflanum við ísland eé hverfandi, og því minni, sem verr árar, þvi það 
fellur í skaut togaranna, sem eru dýrastir allra skipa og þvi erfiðast að halda 
úti, að veiða hann.

Við Islendingar eigum ótvírætt að keppa að þvi marki, að veiða eins 
mikið af skarkola og hægt er í dragnót innan landhelgislínunnar, því hvað 
mikið, sem berst að af nýjum keppinautum, má óhætt gera ráð fyrir, að út- 
koman verði ekki eins vesalleg og nú er, utan landhelgi, með öðrum orðum : 
við veiðum þá meira af þessum dýra og góða fiski en hingað til hefir verið 
og hlutdeild okkar i aflanum evkst, auk þess, að fátæklingum og einyrkjum 
opnast nýjar leiðir til framfara og þrifa, sérstaklega þegar aðrar greinar iit- 
gerðar vorrar eiga við ramman reip að draga, eins og nú er.



Þegar fram  í sækir, ættum við að sleppa eins litlu af skarkola út úr 
landhelginni og frekast er unnt, en njóta hans þar sjálfir. Að visu eyðist kol- 
inn fyrr, ef við leggjum áherzlu á að veiða liann með nýjum aðferðum, en þá 
erum það við sjálfir, sem eyðum honum, eða eigum að minnsta kosti mestan 
þátt í því. Og þegar svo langt er komið, að við erum orðnir sterkastir á víg- 
vellinum, er kominn tími til að takmarka veiðina með skvnsamlegri löggjöf, 
og auka stofninn með klaki, eins og Norðmenn gera nú.

Reykjavík, 17. marz 1931.

Árni Friðriksson.


